ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ

1.Իրավական ակտի անհրաժեշտությունը 

Բարձրագույն աուդիտի մարմինների միջազգային կազմակերպության (INTOSAI) հովանու ներքո մի շարք բարձրագույն հաշվեքննիչ մարմիններ ինչպես նաև  Բարձրագույն աուդիտի մարմինների ասիական կազմակերպությունը (ASOSAI) նախաձեռնել են ֆինանսական աջակցության մի շարք դրամաշնորհային ծրագրեր՝ զարգացող երկրների բարձրագույն աուդիտի մարմինների գործունեության ընթացքում «ԿՈՎԻԴ-19» համավարակի հետևանքները մեղմելու նպատակով:
	ՀՀ հաշվեքննիչ պալատը, հանդիսանալով INTOSAI  և ASOSAI կազմակերպությունների լիիրավ անդամ, հայտ էր ներկայացրել դրամաշնորհային ծրագրերի շրջանակներում աջակցություն ստանալու նպատակով: Մասնավորապես.
· 2021թ. ապրիլի 15-ին Հաշվեքննիչ պալատը հայտ էր ներկայացրել Սաուդյան Արաբիայի աուդիտի գերագույն դատարան, որպես INTOSAI անդամ, «Սաուդյան հիմնադրամի կողմից բարձրագույն աուդիտի մարմինների գործունեության խթանում» դրամաշնորհային ծրագրի շրջանակներում աջակցություն (նիստերի դահլիճի համար տեսակոնֆերանսների համակարգի և դյուրակիչ համակարգիչների ձեռք բերում)  ստանալու նպատակով,
· 2021թ. ապրիլի 29-ին Հաշվեքննիչ պալատը հայտ էր ներկայացրել ASOSAI կամզակերպության դրամաշնորհային ծրագրով աջակցություն (համակարգիչների և դյուրակիչ համակարգիչների ձեռք բերում)  ստանալու նպատակով:

2. Ընթացիկ իրավիճակը և խնդիրները

2021թ. մայիսի 24-ին Սաուդյան Արաբիայի աուդիտի գերագույն դատարանը հաստատել է ՀՀ հաշվեքննիչ պալատին 30,000 ԱՄՆ դոլարի դրամաշնորհ տրամադրելու հայտը, իսկ 2021թ. հունիսի 16-ին ASOSAI կազմակերպությունը հաստատել է ՀՀ հաշվեքննիչ պալատին 14,294 ԱՄՆ դոլարի դրամաշնորհ տրամադրելու հայտը:

Քանի որ գումարը գանձապետական համակարգի համապատասխան հաշվին մուտքագրվել է արտարժույթով, նախագծում ներառվում է ստացման օրվա դրությամբ տարադրամի փոխարժեքը՝ հաշվի առնելով ԱՄՆ դոլարի համար ՀՀ կենտրոնական բանկի կողմից սահմանված փոխարժեքները: 

3. Նախագծի մշակման գործընթացում ներգրավված ինստիտուտները և անձիք
 Իրավական ակտի նախագիծը մշակվել է Հայաստանի Հանրապետության հաշվեքննիչ պալատի ֆինանսական և հաշվապահական հաշվառման վարչության և մեթոդաբանության, վերլուծության և միջազգայն կապերի վարչության համապատասխան աշխատակիցների կողմից:

4. Ակնկալվող արդյունքը
Ֆինանսական աջակցությունն էապես կբարելավի Հաշվեքննիչ պալատում ներկայիս մեծ ծավալի առցանց աշխատանքների ընթացքը.
· Հաշվեքննիչ պալատի նիստերի դահլիճը կապահովվի տեսակոնֆերանսների համար անհրաժեշտ սարքավորումներով,
· Հաշվեքննիչ պալատի կառուցվածքային ստորաբաժանումներումները կհամալրվեն դյուրակիչ համակարգիչներով և համակարգչային տեխնիկայով:

5. Նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
«Հայաստանի Հանրապետության 2021 թվականի պետական բյուջեում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի  ընդունմամբ Հայաստանի Հանրապետության 2021 թվականի պետական բյուջեում նախատեսվում է եկամուտների և ծախսերի ավելացում 21,661.4 հազ. դրամի չափով:

6. Նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
1). Այլ իրավական ակտերում փոփոխությունների և/կամ լրացումների անհրաժեշտությունը.
«Հայաստանի Հանրապետության 2021 թվականի պետական բյուջեում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում:
[bookmark: _GoBack]2). Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է միջազգային պայմանագրերով ստանձնած պարտավորություններին:

7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
Նախագիծը չի բխում համապատասխան ռազմավարական փաստաթղթերից:


